MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 79


It-Tnejn, 30 ta’ Novembru, 2015

Il‑Kumitat Permanenti dwar il‑Kontijiet Pubbliċi ltaqa' fil‑Kamra tal-Kumitati fil-Parlament, fis-6:38p.m.

L‑Onor. Jason Azzopardi ippresjeda.


PREŻENTI

L‑Onor. Owen Bonnici (Ministru għall-Ġustizzja, Kultura u Gvern Lokali), l-Onor. Beppe Fenech Adami; u l-Onor. Anthony Agius Decelis (sostitut) kienu preżenti.

Preżenti wkoll kien hemm is-Sur Anthony C. Mifsud, Awditur Ġenerali, is-Sur Charles Deguara, Deputat Awditur Ġenerali u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 78 li saret fis-16 ta’ Novembru, 2015 ġew konfermati.


KORRISPONDENZA

Iċ-Chairman fakkar lill-Kumitat li s-Sur Ray Stafrace kien bagħat kopja tal-Memorandum and Articles of Association ta’ Nahmed Ltd. kif kien mitlub jagħmel fl-aħħar laqgħa tal-Kumitat.  Kopja ta’ dan id-dokument kienet diġà ġiet ċirkolata lill-Membri tal-Kumitat. (Dok. 121)

Fuq talba tal-Onor. Owen Bonnici, iċ-Chairman talab lill-Iskrivana tal-Kumitat sabiex tinforma lill-Kumitat bl-iżviluppi rigward in-notifika li kellha tintbagħat lis-Sur Naeem Ahmed sabiex jixhed quddiem il-Kumitat.

L-Iskrivana tal-Kumitat qalet li kienet ġiet pprovduta b’numru ta’ telefon u indirizz postali fejn setgħet tibgħat għas-Sur Ahmed u fil-fatt kienet bagħtet ittra rreġistrata f’dak l-istess indirizz.  Kienet ukoll ippruvat tikkuntattjah permezz tan-numru tat-telefon ipprovdut però ma kellhiex risposta u bagħtet ukoll email f’indirizz elettroniku ipprovdut minn impjegata ta’ Trafigura fl-Iżvizzera, però ma kellha ebda risposta lura.

Iċ-Chairman informa wkoll lill-Kumitat li kien ikkuntattjat mill-Avukat Siegfried Borg Cole li kien qallu li hu mhuwiex, u qatt ma kien, jirrappreżenta lis-Sur Naeem Ahmed.

Il-Ministru Bonnici qal li l-Kumitat kellu jistenna l-eżitu tal-ittra li kienet intbagħtet qabel ma jara kif kellu jipproċedi. 


PERMESS LILL‑MEDIA

Il‑membri tal-media li kienu preżenti ngħataw permess sabiex jieħdu filmati u ritratti tal-ewwel ftit minuti tax-xhud.  

RAPPORT TAL‑AWDITUR ĠENERALI: AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (KONT.)

Is-Sur Bernard Pace ġie msejjaħ fil-Kamra tal-Kumitat sabiex jagħti t-testimonjanza tiegħu u ngħata l-ġurament. 

Fit-7: 44p.m. is-Sur Bernard Pace temm jagħti t-testimonjanza tiegħu.

Fit-7:46p.m. iċ-Chairman aġġorna l-Kumitat għal nhar l-Erbgħa, 9 ta’ Diċembru, 2015 fis-7:30p.m. meta kellu jagħti t-testimonjanza tiegħu Dr. Jeffrey Pullicino Orlando.

